
KANATALU NUNAVULLU AKILQTUIYUK AANNIALAQINNAITTUMIK NAKUUYUMIKLU 
IMAUTIKHAANIK KIMMIRUTIP   

 
Kimmirut, Nunavut, Saptaipa 16, 2010 — Ilagiikhutik akiliqtuiyuk tamarmik kavamagiyait Kanatap 
Nunavullu hanayaangani nutaamik anaqtautit kuvirarvigivagaita imarlukhimayunik 
halummaqtirutikhanik Kimmirunmi taimaa pilaariami aannialaqinnaittumik, nakuuyumik imikhaanik 
inuit.   
 
“Kavamakput pihimmaarahuaqtaa nakuunia inuuniata Kimmirunmiut Nunavunmiullu tamaita,” 
uqaqtuq Nan’ngariyauyuq Leona Aglukkaq, Minista Aanniaqtuliqiyitkunnut Ministalu Munariyalik 
Ukiuqtaqtumik. “Paannariplugit Kavamait Nunavut, nakuuhipkaliqtaqqut imarlukhimayunik 
qanuriliurut nunami havaakhaniktittipluni aullaqtiplugulu maniliurahuarniq.”   
 
“Una hananiq taimaa pivalliatjutiginiaqtaa Kimmirutip amihuni ukiuni hivunirni,” uqaqtuq Minista 
Kusugak. “Nakuuhitiriniq Kimmirutip anaqtaita kuvirarvianik taapkuallu apqutikhait pipkarniaqtaa 
Haamlauyuq aularaanginnaqtumik aannialaqinnaittumiklu imarlukhimayunik halummaqtirinirmik. 
Akikhaa uuma hanaqitjutip piyauhimayuq atuqhugu Aviktuqhimayut-Nunaptalu Akikhariyainnit 
aulapkaqpagaa Piqutigiyainnit Kanatap.”  
 
Aviktuqhimayut-Nunaptalu Akikhariyait ilagiyaa Nappaqtiriniq Kanatami Pinahuaqtaata 
ihuaqhaqhimapluni piyaangani akiliqtakhanik nappaqtirinirmut Nunavunmi hivulliuyukhanut ukunatut 
hapkuninnga imaq, imarlukhimayut, aulatjutinik ahirurnaittumik avatiptingnik, aviktuqhimayuni 
nunallaanilu milvingnik, aannirnaittuniklu apqutikhanik.  
 
Kavamanga Nunavut havaqatigiyaa Kavamanga Kanatap piqutikhanut akikhat atuqtauyaangani 
hivulliuyukhanut nunami. Atuliqtillugu 2007,haniagut $142.6 miliat taalaq tuniyauhimayuq tamaani 
Nunavunmi piqutikhanut atuqhugu Aviktuqhimayut-Nunaptalu Akikhariyait, ilangattauq $107 miliat 
taalaq piplugu Kavamanganit Kanatap. 
 
Tamaani akikhaanit, Nappaqtiriniq Kanatami akiliqhimaliqtuq $10.2 piliat taalamik imaa avatquplugit  
6,100 nappaqtiqhimayut ilagiyait Kanatap Maniliurahuarnikkut Pinahuaqtaata. Tamatkiutigumik 
aittuutait akiliqhinikkut paannariyapta, hanianut $30.5 piliat taalaq atuqtakhaat nappaqtiriyakhanut 
havaktauyunut tamaani nunami.  
 
Tuharumaguvit havaariyauyunik Nunavunmi, taiguatjavat www.creatingjobs.gc.ca. 
 
Kangiqhittiarumagungni Kanatap Maniliurahuarnikkut Pinahuaqtaa, taiguatjavat  
www.actionplan.gc.ca 

